ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏԱՆԵԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՄԱՐԴԿԱՆՑ ԹՐԱՖԻՔԻՆԳԻ ԵՎ ՇԱՀԱԳՈՐԾՄԱՆ ԵՆԹԱՐԿՎԱԾ ԱՆՁԱՆՑ ՆՈՒՅՆԱՑՄԱՆ ԵՎ ԱՋԱԿՑՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՄԱՆ (ՍԵՓԱԿԱՆԱՇՆՈՐՀՄԱՆ) ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՄԱՆԿԱՊԱՏԱՆԵԿԱՆ ՍՊՈՐՏԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՓԱՍՏԱԲԱՆՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՀՈԳԵԲՈՒԺԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՕՐԵՆՔՆԵՐԻ ՆԱԽԱԳԾԵՐԻ

	Առողջապահության նախարարություն
	05.12.2023թ․

	
	ԱԱ/02.2/27915-2023

	Առաջարկություններ և դիտողություններ չկան։
	

	Տարածքային կառավարման և ենթակառուցվածքների նախարարություն
	04.12.2023թ․

	
	ԳՍ/15.4/37260-2023

	Առաջարկում ենք ներկայացված նախագծերում ավելացնել «Նորմատիվ իրավական ակտերի մասին» օրենքի 11-րդ հոդվածի 1-ին մասի   6-րդ կետով սահմանված դրույթը:
	Ընդունվել է։
Նախագծերը խմբագրվել են։

	Կրթության, գիտության, մշակույթի և սպորտի նախարարություն
	  04.12.2023թ․

	
	01/18.2/34486

	Առաջարկություններ և դիտողություններ չկան։
	

	Պետական եկամուտների կոմիտե
	01.12.2023թ.

	
	01/3/71887-2023

	Առաջարկություններ և դիտողություններ չկան։
	

	Պաշտպանության նախարարություն
	27.11.2023թ․

	
	ՊՆ/510/7676-2023

	Առաջարկություններ և դիտողություններ չկան։
	

	
Ֆինանսների նախարարություն
	08.12.2023

	
	01/11-4/23846-2023

	Առաջարկություններ և դիտողություններ չկան։
	

	Արդարադատության նախարարություն
	13.12.2023

	
	/10.1.2/52941-2023

	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություններ կատարելու մասին», «Հայաստանի Հանրապետության ընտանեկան օրենսգրքում փոփոխություններ կատարելու մասին», «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքում փոփոխություններ կատարելու մասին», «Պետական տուրքի մասին» Հայաստանի Հանրապետության օրենքում լրացում և փոփոխություններ կատարելու մասին» օրենքների նախագծերի 2-րդ հոդվածների մասերի համարակալումները չեն համապատասխանում «Նորմատիվ իրավական ակտերի մասին» օրենքի պահանջներին, մասնավորապես՝ հիշյալ օրենքի 14-րդ հոդվածի 3-րդ մասի դրույթների համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի, իսկ նույն հոդվածի 7-րդ մասի համաձայն՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
Միևնույն ժամանակ, առաջարկվում է «Պետական տուրքի մասին» Հայաստանի Հանրապետության օրենքում լրացում և փոփոխություններ կատարելու մասին» օրենքի նախագծի 2-րդ հոդվածի 1-ին և 2-րդ մասերում «կետը» բառը փոխարինել «կետում» բառով:

	Ընդունվել է։
Համապատասխան փոփոխությունները կատարվել են։

	2. Օրենքների նախագծերի փաթեթին կից ներկայացված հիմնավորումն անհրաժեշտ է լրամշակել՝ նկատի ունենալով, որ ներկայացված է «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի պահանջներին չհամապատասխանող հիմնավորում: Հարկ է նշել, որ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները, որոնք, սակայն, ներկայացված հիմնավորմամբ բավարար չափով մանրամասն չեն նկարագրում օրենքների նախագծերի փաթեթում առկա կարգավորումների անհրաժեշտությունը՝ այդպիսով հնարավորություն չտալով ամբողջապես գնահատելու ներկայացված օրենքների նախագծերի փաթեթը: Մասնավորապես՝ հիմնավորման 1-ին կետում հղում է կատարված Վարչապետի աշխատակազմի հանձնարարականին, մինչդեռ անհրաժեշտ էր մանրամասն նկարագրել նախատեսվող փոփոխությունների անհրաժեշտությունը: Հիմնավորման «Ակնկալվող արդյունքը» վերտառությամբ 5-րդ կետում նույնպես բացակայում է մանրամասն անդրադարձը, թե ինչ արդյունքի են հանգեցնելու նախատեսվող փոփոխությունները և լրացումները:
Միաժամանակ, հայտնում եմ, որ նախագծերը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրանց վերաբերյալ կտրամադրվի փորձագիտական եզրակացություն:
	Ընդունվել է։ Հիմնավորումը լրամշակվել է։

	Արդարդատության նախարարություն
	27.12.2023

	
	01/27.1/55440-2023

	1. «Հայաստանի Հանրապետության քաղաքացիական օրենսգրքում փոփոխություններ կատարելու մասին» և «Հայաստանի Հանրապետության ընտանեկան օրենսգրքում փոփոխություններ կատարելու մասին» օրենքների նախագծերի վերաբերյալ առարկություններ չունենք:
	Ընդունվել է ի գիտություն

		2. «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություններ կատարելու մասին» օրենքի նախագծի.
	1) վերնագրից անհրաժեշտ է հանել «լրացում և» բառերը, քանի որ նախագծում լրացումներ չեն նախատեսվում:
	2) 1-ին հոդվածի համաձայն՝ Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ օրենսգիրք) 31-րդ հոդվածում «հաշմանդամների» բառը փոխարինվում է «հաշմանդամություն ունեցող անձանց» բառերով:
	 Այդ առումով հարկ է նշել, որ օրենսգրքի 31-րդ հոդվածն ուժը կորցրած է ճանաչվել 2005 թվականի դեկտեմբերի 16-ի ՀՕ-32-Ն օրենքով:
	3) 2-րդ հոդվածում նշված «հաշմանդամներ», «հաշմանդամ» և «հաշմանդամություն» բառերն անհրաժեշտ է գրել մեծատառերով՝ նկատի ունենալով օրենսգրքի 124-րդ հոդվածի 23-րդ մասի պահանջները:
	4) 3-րդ հոդվածի 1-ին կետից անհրաժեշտ է հանել «պաշտոնատար անձանց» բառերը՝ նկատի ունենալով, որ փոփոխություն դեպքում նշված բառերը կրկնվում են:
	Նույն հոդվածի 2-րդ կետում «Բժշկա-աշխատանքային» բառերն անհրաժեշտ է փոխարինել «Բժշկասոցիալական» բառով՝ համաձայն օրենսգրքի 212-րդ հոդվածի 1-ին մասի պահանջների:
	1) Ընդունվել է, հանվել է։
2) Ընդունվել է, կետը հանվել է։
3) Ընդունվել է
4) Ընդունվել է։


	3. «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի.
	1) 1-ին հոդվածում «բառը» բառն անհրաժեշտ է փոխարինել «բառերը» բառով:
	2) 5-րդ հոդվածում «1-ին մասի 8-րդ կետում» բառերն անհրաժեշտ է փոխարինել «1-ին կետի 8-րդ ենթակետում» բառերով՝ նկատի ունենալով, որ հավելվածի ցանկը մաս չունի՝ համաձայն «Նորմատիվ իրավական ակտերի մասին» օրենքի 14-րդ հոդվածի պահանջների:
	Միաժամանակ, նույն հոդվածում «բառերով» բառն անհրաժեշտ է փոխարինել «բառով» բառով:
	Ընդունվել է։ Խմբագրվել է։

	4.««Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի վերնագրից և 1-ին հոդվածից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
Միաժամանակ, 3-րդ հոդվածից անհրաժեշտ է հանել «տասներորդ» բառը՝ համապատասխանեցնելու համար մյուս օրենքների նախագծերում ուժի մեջ մտնելու ժամկետներին, որոնք ուժի մեջ են մտնում պաշտոնական հրապարակմանը հաջորդող օրվանից:
	Ընդունվել է։ Խմբագրվել է։

	5.««Մանկապատանեկան սպորտի մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի վերնագրից և 1-ին հոդվածից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
	Ընդունվել է։ Հանվել է։

		6.««Մարդկանց թրաֆիքինգի և շահագործման ենթարկված անձանց նույնացման և աջակցության մասին» Հայաստանի Հանրապետության օրենքում փոփոխություններ կատարելու մասին», ««Փաստաբանության մասին» Հայաստանի Հանրապետության օրենքում փոփոխություն կատարելու մասին», ««Հոգեբուժական օգնության և սպասարկման մասին» Հայաստանի Հանրապետության օրենքում փոփոխություն կատարելու մասին» և ««Բարձրագույն և հետբուհական մասնագիտական կրթության մասին» Հայաստանի Հանրապետության օրենքում փոփոխություն կատարելու մասին» օրենքների նախագծերի  վերնագրերից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
	Ընդունվել է։ Հանվել է։

	7.««Պետական տուրքի մասին» Հայաստանի Հանրապետության օրենքում լրացում և փոփոխություններ կատարելու մասին» օրենքի նախագծի վերնագրից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
	Ընդունվել է։ Հանվել է։

	Միաժամանակ, «Պետական տուրքի մասին» օրենքի 24-րդ հոդվածի 1-ին մասի «է» կետում «պարտիզան հաշմանդամները» և «մյուս հաշմանդամները» բառերը ևս առաջարկում ենք փոխարինել համապատասխանաբար «պարտիզան հաշմանդամություն ունեցող անձինք» և «մյուս հաշմանդամություն ունեցող անձինք» բառերով:
	Ընդունվել է։ Լրացվել է։

	e-draft
	Տեղեկանքը և ամփոփաթերթը կցվում է։

	Վարչապետի աշխատակազմի սոցիալական հարցերի վարչության եզրակացություն
	26.03.2024

	
	02/11.4/11160-2024

	1. «ՀՀ քաղաքացիական օրենսգրքում փոփոխություններ կատարելու մասին» օրենքի նախագծում անհրաժեշտ է փոփոխություն նախատեսել նաև գործող օրենսգրքի 1207-րդ հոդվածում՝ «հաշմանդամների տներ» ձևակերպման հետ կապված:
	Ընդունվել է։
Նախագիծը լրացվել է նոր հոդվածով, համաձայն որի «Ծերերի և հաշմանդամների տներ» բառերը փոխարինվել են «բնակչության սոցիալական պաշտպանության հաստատություններ» բառերով։

	2. «Պետական գույքի մասնավորեցման (սեփականաշնորհման) մասին օրենքում փոփոխություններ կատարելու մասին» օրենքի նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքով սահմանված իրավական տեխնիկայի կանոններին:
	Ընդունվել է։ Համապատասխանեցվել է։

	3. «Պետական տուրքի մասին» օրենքում լրացում և փոփոխություններ կատարելու մասին» օրենքի նախագծում ընդունել ի գիտություն, որ ֆունկցիոնալության սահմանափակումները բնութագրվում են աստիճանով:
	Ընդունվել է,  նախագծում «սահմանափակում» բառից առաջ լրացվել է «աստիճան» բառը։

	4. «ՀՀ ընտանեկան օրենսգրքում փոփոխություններ կատարելու մասին», «Պետական տուրքի մասին» օրենքում լրացում և փոփոխություններ կատարելու մասին» օրենքների նախագծերի փոփոխվող հոդվածների տեղեկանքները վերանայման կարիք ունեն:
	Ընդունվել է, նախագծերի փոփոխվող հոդվածների տեղեկանքները վերանայվել են։

	5. Բոլոր օրենքների նախագծերն անհրաժեշտ է լրամշակել՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասով սահմանված պահանջը:
	Առաջարկը հաշվի կառնվի օրենքների կիրարկման վերաբերյալ իրավական ակտի մշակման ժամանակ։ Քանի որ դրանք առնչվում են տարբեր գերատեսչությունների իրավասությանը, ապա այդ փուլում ենթաօրենսդրական իրավական ակտերի մշակման անհրաժեշտությունը  և դրանց իրականացման ժամկետները կքննարկվեն և կհամաձայնեցվեն վերջիններիս հետ։

	6. Եվս մեկ անգամ վերնայման կարիք ունի փաթեթի վերաբերյալ արդարադատության նախարարության կողմից 27.12.2023թ. ներկայացված դիրքորոշումների վերաբերյալ առկա պարզաբանումները:
	Ընդունվել է։ Վերանայվել է։

	ՀՀ ներքին գործերի նախարարություն
	14.05.2024

	
	43/6/69992-24

	[bookmark: _GoBack][bookmark: _Hlk166066496]Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի 1-ին հոդվածով նախատեսվող փոփոխությունների տրամաբանությունից, ինչպես նաև «Նորմատիվ իրավական ակտերի մասին» օրենքի 15-րդ հոդվածի 1-ին մասի պահանջն ապահովելու նպատակով առաջարկվում է ՀՀ կառավարության 2007 թվականի հունիսի 28-ի թիվ 955-Ն, 2006 թվականի հոկտեմբերի 26-ի թիվ 1699-Ն և 2008 թվականի հունվարի 10-ի թիվ 113-Ն որոշումներում «Հաշմանդամ» տրանսպորտային միջոցի ճանաչման նշանի և «Հաշմանդամներ», «Բացի հաշմանդամներից» լրացուցիչ տեղեկատվության նշանների անվանումներում և դրանց բացատրություններում նույնպես կատարել համապատասխան փոփոխություններ։
Միաժամանակ, Վարչական իրավախախտումների վերաբերյալ ՀՀ օրենսգրքի 124-րդ հոդվածի 23‑րդ մասով նախատեսված իրավախախտման (…. կամ «Հաշմանդամներ» ճանապարհային նշանով (ցուցանակով) կահավորված վայրում «Հաշմանդամ» ճանաչման նշանով չկահավորված տրանսպորտային միջոցը կանգնեցնելը) գործերով վարչական վարույթների իրականացման դեպքում, իրավակիրառման խնդիրներից խուսափելու նպատակով, առաջարկվում է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի 1-ին հոդվածն ուժի մեջ մտնելու ժամկետը համապատասխանեցնել ՀՀ կառավարության վերը նշված որոշումներում փոփոխություններ կատարելու մասին ՀՀ կառավարության որոշումներն ուժի մեջ մտնելու ժամկետներին։
	Ընդունվել է։
Նշված իրավական ակտերում փոփոխությունները կիրականացվեն սույն օրենքի կիրարկումն ապահովող միջոցառումների մասին վարչապետի որոշման շրջանակներում։
Միաժամանակ, «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» օրենքի նախագծի 1-ին հոդվածն ուժի մեջ մտնելու ժամկետը համար սահմանվել է համապատասխան ժամկետ։

